Urtean Zeharreko 4. astea

LARUNBATA: Otsailak 4
EVANGELIO: Markos 6, 30-34
Aldi hartan, bildu ziren apostoluak Jesusengana, eta egin eta irakatsi zuten guztiaren berri eman zioten. Jesusek orduan honela esan zien:
- «Zatozte zuek bakarrik, leku baztertu batera, atseden pixka bat hartzera».
Asko bait ziren zetozenak eta zihoazenak, eta jateko ere ez zieten astirik uzten.

Eta itsasontzi batean leku baztertu eta baketsu batera joan ziren. Askok ikusi zituen joaten, eta ezagutu ere bai; eta oinez lasterka han bildu ziren hiri guztietatik; eta aurrea hartu zieten.
Ontzitik ateratzean, Jesusek jendetza handia ikusi zuen; erruki izan zituen, artzainik gabeko ardiak bezala bait zeuden; eta luze irakasten hasi zitzaien.

IRAKURKETARAKO LAGUNGARRIAK

- Jesusen giza eta jainko samurtasuna nabarmentzen dira pasarte honetan. Samurtasun horrekin inguratzen ditu lehenengo misiotik pozarren itzuli diren apostoluak: maisuak ulertzen du beraien poza, baina ikusten du gorputza eta arima beraren ondo ondoan (31. a.) indartzeko beharra. Horregatik geldiune bat proposatzen die eten gabe estutzen dituen jendearengandik urruti atseden hartzeko.

- Baina erruki handiagoa oraindik sortzen dute Jesusengan, beraien atsekabeekin eta itxaropenekin jarraitzen dien jendeek (34. a.). Horrenbeste aurpegi eta historiaren atzean, behar bakarra dago: Bizitzaren eta izatearen zentzuaren eta helburuaren bidea aurkitzea. Giza aldrek ez dute inor bide horretatik, ziurtasunez, zuzenduko dituenik. Horregatik, Bidea, Egia eta Bizia den Jesusek erruki ditu haiek: “Eta luze irakasten hasi zitzaien”, beraien goserik sakonena Jainkoaren, azken gabeko samurra den Jainkoaren, egiarekin asetuz.

BIZITZARAKO ARGIBIDEAK

- Jesusek ez du agertzen bere sakontasuna miraria egiten duenean bakarrik. Baita, eta nola agertu ere, bere samurtasun eta sentiberatasun finena, Ebanjelioaren pasarteak azaltzen dituen uneetan ere. Horrela, dei egiten dio bere taldeari atsedena har dezan eta Berarekin bakarrean egonez espiritua bete dezan; baina bere goserik sakonena asetzeko “zerbait” bilatzen duten giza aldrek ere erruki ditu. Izan ere, asetu eta elikatuko dituen artzain gabeko ardi bezala daude. Horregatik, “luze irakasten hasi zitzaien” (34. a.).

- Gauza ederra da, benetan, pertsona bakoitzarekin hain samurra eta hain gizakoia den Jesus aurkitzea. Batzuetan, badirudi azkar iragarri nahi duela Aitaren egitasmoa; beste batzuetan, bakardadera deitzen du “atsedena hartzera”; baina bere erruki gaitasuna benetan da zorrotza; beraz, honen pentsura jokatzen du. Ederra, bai ederra gero! Eredu bikaina dudarik gabe, gaur eta hemen Jesus berarekin elkarbanatuz artzain ministeritzan ari behar duenarentzat; baina esanahi handikoa jarraitzaile guztientzat ere, hauek hori bizi izateko eta erabiltzeko. Hor dago Jesus bai misiora bidaltzeko, bai bere ondoan, berrizta gaitezen, atseden hartzera deitzeko ere. Hori irakatsia!

EGUN HONETARAKO OTOITZA

“Beti prest egoten eta behar premiazkoagoak agertzen direnean nire asmoak alboratzen irakasten didazu, Jesus. Egizu, jakin dezadala behar nautenak entzuten”.
